
Die onderhouding van fisiese gebruike, in plaas van
die innerlike geestelike daarvan, bring die dood
Wanneer JaHshua sé "Ek is die Weg, die Waarheid en
die Ewige Lewe" is dit ook dieselfde as om te sé, Ek is
die Liefde, die Waarheid en die Krag binne-in jouself
wat ons geestelik moet ontwikkel deur die uitvoering
van die twee groot liefdesgebooie. Slegs die twee
maak die tien van Moses lewend. Daarsonder bly die
tien die dooie letter, soos deur die Ortodokse Jode

beoefen.

Manlik (GEES) verbind met Vroulik (SIEL), Liefde
verenig met Waarheid en innerlike Wedergeboorte-
krag word verkry. Dit is die krag om groter dinge as Hy
te doen, die Krag van 'n nuwe hemelse eteriese
opstandingsliggaam soos JaHshua s'n na Sy opstan-
ding. Dis hierdie verheerlikte liggame waarmee die
wedergebore Bruid dan ook sal oorgaan na haar ewige
lewe in hierdie verheerlikte liggame vir 1000 jaar.
Waar gaan die Bruidegom wees? Natuurlik op Sy
Troon binne-in elkeen v.d. 144 000 Bruide se harte,
waar Hy as die Dawidskoning vir ewig deur Sy Bruid
gaan regeer in die gevalle materiéle dimensie waarin
die mens tans in die dood vasgevang is.

Hierby wil ek graag nog iets byvoeg wat nog heeltemal
nie deur die letter-aanhangers verstaan word nie.

Die Levitiese bedeling van afbeeldings van die ware
Moses het op Sinai opdrag gekry om afbeeldings v.d.

hemelse dinge te maak. Hy het hierdie dinge wel
gesien, asook die hemelse vervulling daarvan in die
toekoms, maar moes die voorwerpe fisies vervaardig,
want die volk was so geestelik vervalle en nog verknog
aan die vleis (materie) van Egipte.

Selfs die Wet en die Verbondsboek het hoofsaaklik
gefokus op die fisiese, alhoewel daar volgens JaHshua
nog twee wetboeke was wat bose priesters later
weggevat het. Hy sé dat hierdie twee boeke juis
gehandel het oor die innerlike betekenis van die wet,
oftewel wat die dooie letter geestelik lewend gemaak
het.

Die wet moes tog voor Sinai geestelik bestaan het in
die heelal, maar hoe hou jy nou Sabbat in 'n dimensie
waar daar geen tyd is nie? Hoe steel jy in 'n dimensie
waar geen materiéle voorwerpe is nie? Ens. Daar is
dus verseker 'n geestelike en hemelse diepte of faset
aan die wet.

Sagaria 4:1 EN die Boodskapper wat met my gespreek
het, het teruggekom en my gewek soos 'n man wat uit
die slaap opgewek word.

2 En hy het vir my gesé: Wat sien jy? Toe antwoord ek:
Ek sien daar 'n kandelaar, alles van haar [is] van goud,
en haar oliekan bo-oor haar en haar sewe lampe op
haar; telkens sewe aanvoerpype loop na die lampe
wat bo-oor haar is. 3 Ook twee Olyfbome teen haar,
een aan die regterkant van die oliekan en een aan haar
linkerkant. [Openbaring 11:4]

Die siel [maan) totaal

onderdanig aan haar

Man [Son) verlig nou

die nag van haar aarde » e
met die sewe Geeste

(7 energiepunte skyn)

en die 12 gebooie van

Liefde word ten volle

uitgedra. Ten volle

genees deur die 2
vieuels van Mal 4.

DIE VROU GEREED OM TE BAAR

